Ա Մ Փ Ո Փ Ա Թ Ե Ր Թ
«Հայաստանի Հանրապետության կառավարության 2007 թվականի հունիսի 28-ի N 955-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ շահագրգիռ պետական կառավարման մարմինների առաջարկությունների քննարկման արդյունքների մասին

	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ

12.10.2011թ.
Ղ-1684
	Որոշման նախագծի 1-ին կետի 1-ին ենթակետի «ծզ» ենթակետի համաձայն, վազանցն արգելվում է ոչ միայն թունելներում, ճանապարհի նեղացումներում, այլ նաև` էստակադների, կամուրջների և ուղոփակոցների վրա: Այդ կապակցությամբ առաջարկում ենք քննարկել վազանցի արգելումը միայն այնպիսի կամուրջների և էստակադների վրա, որոնք ճանապարհային երթևեկության անվտանգության ապահովման տեսանկյունից պարունակում են վթարային իրավիճակ առաջացնելու իրական վտանգ:
	Առաջարկությունը չի ընդունվել, քանի որ բոլոր կամուրջներն ու էստակադները վազանցի տեսանկյունից համարվում են վտանգավոր տեղամասեր:

	2.
	ՀՀ ֆինանսների նախարարություն

30.09.2011
4/1-4-2-1708
	Առաջարկություններ և առարկություններ չկան:
	-

	3.
	ՀՀ պաշտպանության նախարարություն

15.10.2011թ.
ՊՆ/510-1292
	Առաջարկություններ և առարկություններ չկան:
	-

	4.
	ՀՀ տրանսպորտի և կապի նախարարություն

11.10.2011  01/07.2/8360-11
	1. 1-կետի «ը» ենթակետի 15-րդ կետում «վտանգավոր բեռ» հասկացությունը շարադրել հետևյալ խմբագրությամբ.
«15) վտանգավոր բեռ` վտանգավոր նյութ, հումք, վտանգավոր թափոններ, որոնք փոխադրման ընթացքում իրենց յուրահատկությունների հետևանքով կարող են վնաս պատճառել մարդկանց կյանքին և առողջությանը, առաջացնել շրջակա միջավայրի աղտոտում և վնասել տրանսպորտային միջոցները կամ շենքերը և շինությունները»:

2. 16-րդ կետում «միջդպրոցական» բառը փոխարինել «նախադպրոցական» բառով:

3. «Իբ» ենթակետի «նրանք» բառը փոխարինել «դրանց» բառով:

4. «Իէ» ենթակետի 3-րդ կետը շարադրել հետևյալ խմբագրությամբ`
«վտանգավոր բեռներ և չվնասազերծված տարափոխադրող տրանսպորտային միջոցներին ուղեկցող տրանսպորտային միջոցների վրա»:

5. «Ծ» ենթակետում «մերձքաղաքային» բառից հետո լրացնել «, միջմարզային» բառը:

6. «Ձդ» ենթակետում հստակեցնել խմբագրվող գլխի համարը:
	1. Ընդունվել է:
2. Ընդունվել է:

3. Չի ընդունվել: Փոփոխության կատարման նպատակը կայանում է նրանում, որ 26-րդ կետում խոսքը գնում է ոչ թե տրանսպորտային միջոցների, այլ վարորդների մասին:

4. Չի ընդունվել: ՀՀ վառավարության 2005 թվականի դեկտեմբերի 29-ի թիվ 2329-Ն որոշման    2-րդ կետի «ա» ենթակետի համաձայն դեղին կամ նարնջագույն առկայծող փարոսիկներով պետք է կահավորվեն ինչպես պայթուցիկ, դյուրավառ, ռադիոակտիվ ու խիստ ներգործող թունավոր նյութեր փոխադրող, այնպես նաև այդ փոխադրումներն ուղեկցող տրանսպորտային միջոցները:
5. Ընդունվել է:
6. Ընդունվել է:

	5.
	Երևանի քաղաքապետարան

04.10.2011թ.
02/7-37272-հ
	1. Նախագծի 1-ին կետի 1-ին ենթակետի «ծզ» պարբերության մեջ «ուղեփակոցների» բառը փոխարինել «ուղեանցների», իսկ «նեղուցներում» բառը «նեղացումներում» բառերով:
2. «Ձդ» պարբերության մեջ «9» թիվը փոխարինել «15» թվով:

3. «Մթ» պարբերությունից հանել «ավտոբուսների և» բառերը, քանի որ «Ավտոմոբիլային տրանսպորտի մասին» ՀՀ օրենքի հոդված 4-ի համաձայն` ավտոբուսը նույնպես ավտոմոբիլ է:
	1. Ընդունվել է մասնակի: «Ուղեփակոցների» բառը  փոխարինվել է «ուղեկամուրջների», իսկ «Նեղուցներում» բառը` «նեղացումներում» բառով:

2. Ընդունվել է:

3. Ընդունվել է:

	6.
	«Հայաստանի ԴՕՍԱԱՖ» հասարակական կազմակերպություն

18.10.2011թ.
01/148
	«Հայաստանի ԴՕՍԱԱՖ» համահայկական հայրենասիրական հասարակական կազմակերպությունը հավանություն է տալիս «ՀՀ կառավարության 2007 թվականի հունիսի 28-ի թիվ    955-Ն որոշման մեջ փոփոխություններ և լրացումներ կատարելու մասին» ՀՀ Ճանապարհային ոստիկանության նախագծին, միաժամանակ ներկայացնելով որոշ փոփոխություններ և առաջարկություններ, դրանք են` որոշման N 1 հավելվածի`
1. 1-ին կետում «(այսուհետ` Կանոններ)» բառը գրել մեծատառով, որը ավելի հասկանալի կլինի ընթերցողի համար:

2. 3-րդ կետի 16-րդ ենթակետում «միջդպրոցական» բառը փոխարինել «նախադպրոցական» բառով, իսկ «հատուկ» բառը փոխարինել «կազմակերպված» բառով:

3. 11-րդ կետը «հեծանվորդների» բառը փոխարինել «հեծանիվներով» բառով:

4. 33-րդ կետում 2.5 նշանի անունը ուղղել «երթևեկությունը առանց կանգառի արգելվում է» բառերով, իսկ 3.20 նշանը ուղղել «վազանցն արգելվում է» անվանումով:

5. Կանոնների 35 կետը ընթերցելիս անհասկանալի է, կարիք կա այն պարզաբանել հետևյալ կերպ` «լուսնասպիտակ գույնի առկայծող փարոսիկներով կահավորվում են Հանրապետության փոստային կապի և արժեքավոր բեռներ փոխադրող տրանսպորտային միջոցները»:

6. Կանոնների 70 կետում վերջին պարբերությունում նշված «առավելագույնից բարձր» բառերից հետո լրացնել «կամ սահմանվածից ցածր» բառերը:

7. 73-րդ կետի 1-ին ենթակետը առաջարկում ենք շարադրել ներ խմբագրությամբ` «1) այն երթևեկության գոտին, որ նա պատրաստվում է զբաղեցնել, բավարար տարածությամբ ազատ է վազանցի համար, և որ դրանով խոչընդոտ չի ստեղծի այդ գոտով և հանդիպակաց ուղղությամբ ընթացող տրանսպորտային միջոցների համար»:

8. 73 կետի 2-րդ ենթակետից հանել «հետադարձ» բառը, քանի որ հետադարձի համար առանձին ազդանշան չկա:

9. 77 կետի 5-րդ ենթակետում «ուղեփակոցների» բառը փոխարինել «ուղեկամուրջների» բառով, իսկ «նեղուցներում» բառը փոխարինել «նեղանցումներում» բառով:

10. Կանոնների 146 կետում անհրաժեշտ է կատարել լրացում` «սովորեցնողի հետ» բառերից հետո «որը պետք է իր մոտ ունենա վարել սովորեցնելու իրավունքի փաստաթուղթ և տվյալ կարգի տրանսպորտային միջոց վարելու իրավունքի վարորդական վկայական» նախադասությամբ:

11. 147-րդ կետում անհրաժեշտ է կատարել լրացում «Անհատական կարգով վարել սովորեցնողը պետք է ունենա առնվազն երեք տարվա ավտոմոբիլի վարման վարորդական ստաժ»: Այլ կերպ ստացվում է, որ անձը այսօր ստացել է վարորդական վկայական կարող է նույն օրը վարել սովորեցնել:

12. 148-րդ կետում «Ավտոմոբիլ և մոտոցիկլ» բառերը փոխարինելու «Տրանսպորտային միջոց» բառերով ճիշտ չի լինի, քանի որ D, DE կարգերի և D1, D1E ենթակարգերի վարորդների վարման ուսուցումը չեն կարող կատարվել 16 տարեկանից:

13. 3-րդ գլխի 24 պարբերությունը (3.20 կետ)-ում նշված է «Թույլատրվում է վազանցել դանդաղընթաց տրանսպորտային միջոցները, ………………….» անհասկանալի է բովանդակությունը, բնակավայրից դուրս 90կմ/ժ արագությամբ ընթացող ավտոմոբիլի համար 60կմ/ժ, 50կմ/ժ, 40կմ/ժ արագությունները դանդաղ են համարվում, միթե թույլատրվում է վազանցել, անհրաժեշտ է որևէ սահման նշել, օրինակ մինչև 30կմ/ժ կամ մինչև 40կմ/ժ արագությամբ երթևեկող տրանսպորտային միջոցներին:

14. 6.21.1, 6.21.2 նոր լրացվող ճանապարհային նշանների անվանումները անհրաժեշտ է ուղղել «դեպի վթարային ելքի տեղաշարժման ուղղություն, քանի որ «երթևեկություն» բառը այդտեղ կիրառելը ճիշտ չի լինի:

15. N 2 ձևի 28 պարբերությունում նշված է «1.1 գիծը թույլատրվում է հատել, երբ այն ցույց է տալիս տրանսպորտային միջոցների կայանման տեղերի սահմանները` կայանման տեղից դուրս գալու նպատակով մանևրելիս», իսկ դեպի կայանավայր մուտք գործելիս տրանսպորտային միջոցը չի կարող հատել, մանևրելիս: Մեր կարծիքով կարելի է նշել նաև մուտք գործելիս:

16. Կանոնների 170 կետի 2-րդ նախադասության մեջ նշված է, որ «Հորիզոնական գծանշումը լինում է` 1) մշտական, 2) ժամանակավոր: Մեր կարծիքով անհրաժեշտ է հորիզոնական գծանշում բաժնում նշել ժամանակավոր գծանշման վերաբերյալ հետևյալ բացատրությունը, որ «եթե սպիտակ (մշտական) և նարնջագույն (ժամանակավոր) գույնի գծանշումների պահանջները իրար հակասում են, անհրաժեշտ է կատարել նարնջագույն գծանշման պահանջները» հասկացությունը:

17. Հորիզոնական գծանշում բաժնում 1.10 ընդհատվող դեղին գիծ, երկրորդ նախադասության մեջ 3.28 նշանը անվանումը պետք է լինի «Կայանելն արգելվում է», իսկ 1.21 «STOP» գծանշման նախադասության մեջ 2.5 նշանի անվանումը պետք է լինի «Երթևեկությունը առանց կանգառի արգելվում է»:

18. Կանոնների 98-րդ կետում նշված է «Հավասարազոր ճանապարհների խաչմերուկում ոչ ռելսագնաց տրանսպորտային միջոցի վարորդը պետք է ճանապարհը զիջի աջ կողմից մոտեցող տրանսպորտային միջոցների վարորդներին»:

Քանի որ եվրոպական երկրներում և Ռուսաստանի Դաշնությունում շրջանաձև երթևեկությամբ խաչմերուկներում անցման առավելությունը տրվում է խաչմերուկում գտնվողին, իսկ մեզ մոտ հակառակն է խաչմերուկում գտնվող տրանսպորտային միջոցի վարորդն է զիջում, որը առաջացնում է խցանումներ և երթևեկության խանգարումներ:

Առաջարկում ենք 98-րդ կետում առաջին նախադասությունից հետո լրացնել «Շրջանաձև երթևեկությամբ խաչմերուկներում առաջնահերթ երթևեկության իրավունքը տրվում է խաչմերուկում գտնվող տրանսպորատյին միջոցների վարորդներին»:

19. Հավելված N 2-ում «Տրանսպորտային միջոցների, շահագործումն արգելող անսարքությունների և պայմանների ցանկում հաճախ նշվում է «համաձայն ստանդարտի» բառերը, սակայն չի նշվում ստանդարտի N և տարեթիվը, որպեսզի ընթերցողը կարողանա օգտվել վերը նշված ստանդարտից:
	1. Չի ընդունվել:

2. Ընդունվել է: 

3. Չի ընդունվել:

4. Ընդունվել է: Առաջարկությունը վերաբերվում է նախագծի «իը» ենթակետով կատարվող փոփոխությանը:
5. Չի ընդունվել: Առկայծող փարոսիկներով կահավորման ենթակա տրանսպորտային միջոցների ցանկը սահմանված է ՀՀ կառավարության 2005 թվականի դեկտեմբերի 29-ի թիվ 2329-Ն որոշմամբ և նշված իրավահարաբերությունը ենթակա չէ կարգավորման սույն նախագծով:
6. Չի ընդունվել: Կանոնների 70-րդ կետը վերաբերում է թույլատրմանը, իսկ առաջարկությունը` արգելող պայման է: 
7. Չի ընդունվել: Կանոնների 73-րդ կետի 1-ին ենթակետով սահմանված պայմանը հատկապես վերաբերում է հանդիպակաց երթևեկության գոտիով երթևեկող տրանսպորտային միջոցին խոչընդոտ չստեղծելուն: Իսկ մնացած դեպքերում գործում են Կանոնների այլ կետեր:
8. Չի ընդունվել: Կանոնների 36-րդ կետի համաձայն մանևր կատարելուց առաջ վարորդը պետք է տա ազդանշան համապատասխան ուղղության շրջադարձի լուսային ցուցիչով: Իսկ կանոնների 3-րդ կետի 6-րդ ենթակետի, ինչպես նաև նախագծի «ե» և «է» ենթակետերի համաձայն հետադարձը նույնպես համարվում է մանևր:
9. Ընդունվել է մասնակի: «Նեղուցներում» բառը փոխարինվել է ոչ թե «նեղանցումներում»  այլ «նեղացումներում» բառով:

10. Չի ընդունվել: Նշված հարաբերությունը ենթակա է կարգավորման «Ճանապարհային երթևեկության անվտանգության ապահովման մասին» ՀՀ օրենքով, մասնավորապես 24-րդ և 28-րդ հոդվածներով:
11. Չի ընդունվել: Նշված խնդիրը սույն կանոններով կարգավորման ենթակա իրավահարաբերություն չէ: Այն ենթակա է կանոնակարգման այլ իրավական ակտերով, մասնավորապես, «Ճանապարհային երթևեկության անվտանգության ապահովման մասին» ՀՀ օրենքի 28-րդ հոդվածով:

12. Չի ընդունվել:  Նախագծի «ղէ» ենթակետով կատարվող փոփոխությունը համապատաս- խանում է  «Ճանապարհային երթևեկության անվտանգության ապահովման մասին» ՀՀ օրենքի 28-րդ հոդվածի 1.1 մասին:
13. Չի ընդունվել: Խոսքը գնում է ոչ թե կոնկրետ արագությամբ դանդաղ ընթացող տրանսպորտային միջոցների, այլ դանդաղընթաց տրանսպորտային միջոցների մասին: Կանոնների թիվ 3 ձևի 3-րդ պարբերությամբ սահմանված է «Դանդաղընթաց տրանսպորտային միջոցի» հասկացությունը:
14. Ընդունվել է:

15. Ընդունվել է:

16. Չի ընդունվել: Փոփոխություն կատարելու անհրաժեշտությունը բացակայում է, քանի որ նշված հարաբերությունը կարգավորված է կանոնների 174-րդ կետի 2-րդ նախադասությունով:

17. Ընդունվել է:

18. Չի ընդունվել: Շրջանաձև երթևեկությամբ այն խաչմերուկներում, որտեղ երթևեկության առավելությունը տրվելու է դրանում գտնվող տրանսպորտային միջոցի վարորդին, կարգավորվում է ճանապարհային նշաններով և գծանշումներով: Ներկայումս նշված ձևով են կարգավորվում բազմաթիվ շրջանաձև երթևեկությամբ խաչմերուկներ` հաշվի առնելով նշված խաչմերուկների երթևեկության ծանրաբեռնվածության առանձնահատկությունները, պայմանները:
19. Չի ընդունվել: Իրավական ակտրում այլ ակտերին հղումներ կատարելիս պետք է զերծ մնալ կոնկրետ ռեկվիզիտներ նշելուց, քանի որ շատ հաճախ դրանք փոփոխվում են և հետագայում կառաջանա հակասություններ կամ դրանց հետ միաժամանակ անհրաժեշտություն կառաջանա փոփոխություններ կատարել հղումներ պարունակող իրավական ակտերում:

	7.
	«Աքիլես» հասարակական կազմակերպություն
10.10.2011թ.

011-049
	     1.Հիմնվելով «Ճանապարհային երթևեկության մասին» միջազգային կոնվենցիայի վրա, Կանոնների 2-րդ կետի բովանդակությունը փոփոխել հետևյալ խմբագրությամբ. 
«Ճանապարհներին սահմանված է տրանսպորտային միջոցների աջակողմյան շարժման ուղղություն:»

2. 1-ին կետի «ը» ենթակետում «երթևեկության համար վտանգ» հասկացությունը համընկնում է «Ճանապարհային երթևեկության անվտանգության ապահովման մասին» ՀՀ օրենքի «վթարային իրադրություն» հասկացության հետ: Երկու դեպքում էլ խոսքը գնում է ճանապարհատրանսպորտային պատահարի իրական վտանգի մասին: Սակայն երկու դեպքում էլ չի տրվում «իրական վտանգի» չափանիշը: Հետևապես նշված հասկացությունների տրված մեկնաբանությունները կրում են սուբյեկտիվ բնույթ: Գտնում ենք, որ «երթևեկության համար վտանգ» հասկացությունը անհրաժեշտ է հստակեցնել:
3.  1-ին կետի «ԺԷ» ենթակետի նոր խմբագրության 2-րդ նախադասության «հատել» բառը փոխարինել «անցնել» բառով:    
4. 1-ին կետում ավելացնել «ի» ենթակետ.
Ի. 18-րդ կետի 1-ին մասից հանել «մինչև խաչմերուկը`» բառերը:
5. 1-ին կետում ավելացնել «Կ» ենթակետ`
Կ. 84-րդ կետի 4-րդ ենթակետը շարադրել հետևյալ խմբագրությամբ.

«4) հետիոտնային անցումների վրա և մինչև 5 մ. դրանց առջև»:
6. 1-ին կետում հանել «կա» ենթակետի փոփոխությունը:
7. 1-ին կետում հանել «ձզ» ենթակետի փոփոխությունը:

8. 1-ին կետում հանել «ձէ» ենթակետի փոփոխությունը:
9. 1-ին կետում հանել «ղդ» ենթակետի փոփոխությունը:
	1. Չի ընդունվել: Կանոնների 2-րդ կետը համապատասխանում է «Ճանապարհային երթևեկության անվտանգության ապահովման մասին» ՀՀ օրենքի (7-րդ հոդվածի     1-ին մաս) և «Ճանապարհային երթևեկության մասին» միջազգային կոնվենցիայի (18-րդ հոդվածի 4-րդ մասի «ա» կետ) պահանջներին:
2. ՉԻ ընդունվել: «Ճանապարհային երթևեկության անվտանգության ապահովման մասին» ՀՀ օրենքի 2-րդ հոդվածով սահմանված «վթարային իրադրություն» հասկացությունը տարբերվում է «երթևեկության համար վտանգ» հասկացությունից: Երթևեկության համար վտանգը դա նախավթարային իրադրությունն է: Այսինքն, վթարային իրադրությունը այնպիսի իրավիճակ է,երբ որոշակի գործողությունների հետևանքով ստեղծվել է այնպիսի իրավիճակ, որը հանգեցրել է ճանապարհատրանսպորտա- յին պատահարի իրական վտանգի: Իսկ երթևեկության համար վտանգի դեպքում խոսքը գնում է այնպիսի իրադրության մասին, երբ նույն ուղղությամբ և նույն արագությամբ երթևեկությունը շարունա- կելու  դեպքում միայն կստեղծվի նման իրավիճակ:
3. ՉԻ ընդունվել: «Ճանապարհային երթևեկության անվտանգության ապահովման մասին» ՀՀ օրենքում կիրառվում է նշված տերմինը:

4. Ընդունվել է:

5. Ընդունվել է: Առաջարկությունը հաշվի առնելով լրամշակվել է նախագծի «Կ» ենթակետը` այլ խմբագրությամբ:

6. ՉԻ ընդունվել: Կանոնների 84-րդ կետի  7-րդ ենթակետը համապատասխանեցվել է «Վարչական իրավախախտումների վերաբերյալ» ՀՀ օրենսգրքի 124-րդ հոդվածի  31-րդ մասի պահանջին,  որով նախատեսված է վարչական պատասխանատվություն տրանսպորտային միջոցների վարորդների կողմից ուղևորների կանոնավոր փոխադրումներ իրականացնող տրանսպորտային միջոցների կանգառի կետի տարածքում կանգառ կատարելու համար:
7. Չի ընդունվել: Նշված փոփոխության հանելու առաջարկը չի հիմնավորված որևէ այլ կերպ: Բացի այդ Կանոների 124-րդ կետով նախատեսված հարաբերությունը առավել հստակ է կարգավորվել` հաշվի առնելով ճանապարհային երթևեկության անվտանգության բարձացման մակարդա- կը: 
8. Չի ընդունվել: Կանոնների 125-րդ կետը առավել հստակեցվել է, բացի այդ  «տրոլեյբուսների և ավտոբուսներին» բառերը փոխարինեվել են «ընդհանուր օգտագործման տրանսպորտային միոջցներին» բառերով: Նշված պահանջը պայմանավորված է 19-րդ գլխի պահանջով: Բացի այդ մյուս ընդհանուր օգտագործման տրանսպորտա- յին միջոցները դուրս էին մնում ցանկից:  
9. Չի ընդունվել: 2010 թվականի նոյեմբերի 15-ին ընդունված «Ճանապարհային երթևեկության անվտանգության ապահովման մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի 1-ին հոդվածով սահմանվել են նոր հասկացություններ, ինչպիսիք են «ավտոգնացքը»: Ավտոգնացք է համարվում նաև կցորդի հետ կցված թեթև մարդատար ավտոմոբիլը: Ուստի Կանոնների 135-րդ կետով նախատեսված ճանաչման նշանը միացնելու պահանջը չի տարածվելու դրանց վրա: Իսկ «շարժման» բառը «երթևեկության» բառով փոխարինելու անհրաժեշտությունը պայմանավորված է այն հանգամանքով, որ վերջինս վերաբերում է տրանսպորտային միջոցներին:

	8.
	ՀՀ արդարադատության նախարարություն
02.11.2011թ.

01/6968-11
Պետական փորձագիտական եզրակացություն


	1. Որոշման նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2007 թվականի հունիսի 28-ի թիվ 955-Ն որոշումը, ինչպես նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:

2. Նախագծի 1-ին կետի 1-ին ենթակետի`

1/  «բ.» պարբերության մեջ նշված «այլ տրանսպորտային միջոցների վարորդների» բառերն անհրաժեշտ է փոխարինել «այլ տրանսպորտային միջոցների վարորդների (վարորդներ)» բառերով, քանի որ ՀՀ կառավարության 2007 թվականի հունիսի 28-ի թիվ 955-Ն որոշման /այսուհետ` որոշում/ մեջ օգտագործվում է նաև «վարորդներ» տերմինը:

2/ «ը.» պարբերությամբ լրացվող 15-րդ ենթակետում նշված «յուրահատկությունների» բառն անհրաժեշտ է փոխարինել «կառուցվածքների, բաղադրամասերի կամ այլ առանձնահատկությունների» բառերով:

3/ «ը.» պարբերությամբ լրացվող 17-րդ ենթակետի «թ.» պարբերությունում նշված «վարորդներին և հետիոտներին» բառերն անհրաժեշտ է փոխարինել «երթևեկության մասնակիցներին» բառերով` նկատի ունենալով այն, որ որոշման մեջ, որպես երթևեկության մասնակիցներ հանդես են գալիս վարորդներն ու հետիոտները:

4/ «ի.» պարբերությունում նշված «մինչ խաչմերուկը» բառերն անհրաժեշտ է փոխարինել «մինչև խաչմերուկը» բառերով:

5/ «իբ.» պարբերությունում  նշված «այդպիսի տրանսպորտային միջոցների» բառերն անհրաժեշտ է փոխարինել «այդպիսի տրանսպորտային միջոցների վարորդները» բառերով:

6/ «կգ.» պարբերությունում նշված «հանել» բառն անհրաժեշտ է փոխարինել «ուժը կորցրած ճանաչել» բառերով` նկատի ունենալով օրենքի 70-րդ հոդվածի 1-ին մասի 4-րդ կետի պահանջը: Նույն դիտողությունը վերաբերում է նաև նախագծի 1-ին կետի 1-ին ենթակետի «հե.» պարբերությանը:

7/ «հէ.» պարբերության մեջ նշված «պարբերությունը» բառն անհրաժեշտ է փոխարինել «ենթակետը» բառով:

8/ «ձա.» պարբերությունն անհրաժեշտ է շարադրել հետևյալ խմբագրությամբ`

«ձա. 117-րդ կետում «կահավորված» բառից հետո լրացնել «, իսկ 116-րդ կետի 5-րդ ենթակետի պահանջները` նաև ընդհանուր օգտագործման» բառերը:»:
9/ «ձզ.» պարբերությունում նշված «փոխարինել հետևյալ բովանդակությամբ նոր` 2-րդ`, 3-րդ և 4-րդ նախադասություններով.» բառերն անհրաժեշտ է փոխարինել «շարադրել հետևյալ խմբագրությամբ.» բառերով` նկատի ունենալով օրենքի 70-րդ հոդվածի 3-րդ մասի պահանջը:

10/ «ճթ.» պարբերությունում նշված «N 1 ձևի» բառերից առաջ անհրաժեշտ է լրացնել «Հավելվածի» բառը:

11/ «մ.» պարբերությունում նշված «հանել» բառն անհրաժեշտ է փոխարինել «ուժը կորցրած ճանաչել» բառերով, իսկ «Հատում ձյունագնացների համար ճանապարհի հետ» բովանդակությամբ պարբերությունը» բառերն անհրաժեշտ  է հանել, իսկ «նկար 2-ից`» բառերից հետո անհրաժեշտ է լրացնել «հանել» բառը:

12/  «մա.» պարբերությունում նշված «նախավերջին պարբերության» բառերն անհրաժեշտ է փոխարինել «2.6.» թվով, քանի որ որոշման N 1 և N 2 ձևերի համարակալումը բաժանվում է կետերի, այլ ոչ թե պարբերությունների:

13/ «մբ.», «մգ.», «մդ.», «մե.», «մզ.», «մէ.», «մթ.», «յ.», «յա.», «յբ.», «յգ.», «յդ.», «յե.», «յզ.», «նգ.», «նդ.», «նե.», «նզ.», «նէ.», «նը.», «նթ.», «շ.», «շա.», «շբ.», «շգ.», «շդ.», «շե.», «շզ.», «շէ.», «շթ.», «ո.» պարբերությունները խմբագրման կարիք ունեն` նկատի ունենալով այն, որ որոշման  N 1 և N 2 ձևերի համարակալումը բաժանվում է կետերի, այլ ոչ թե պարբերությունների:

14/  «մը.» պարբերությունում նշված «հանել» բառն անհրաժեշտ է փոխարինել «ուժը կորցրած ճանաչել» բառերով, իսկ «բովանդակությամբ վերջին պարբերությունը» բառերն անհրաժեշտ է հանել, իսկ «նկար 5-ից`» բառերից հետո անհրաժեշտ է լրացնել «հանել» բառը:

15/ «յէ.» պարբերությունում նշված «գլխում նախատեսել» բառերն անհրաժեշտ է փոխարինել  «գլուխը լրացնել» բառերով` նկատի ունենալով օրենքի  70-րդ հոդվածի 3-րդ մասի պահանջը, իսկ «պարբերություններ» բառն անհրաժեշտ է փոխարինել «կետեր» բառով, քանի որ  N 1 ձևի համարակալումը բաժանվում է կետերի, այլ ոչ թե պարբերությունների: Նույն դիտողությունը վերաբերում է նաև նախագծի «յթ.» պարբերությանը:
	1. Ընդունվել է:
2.

1/ Ընդունվել է:

2/ Չի ընդունվել: «Վտանգավոր բեռ» հասկացությունը համապատասխանում է «Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին» ՀՀ օրենքի նախագծի 3-րդ հոդվածի 1-ին մասի 1-ին կետով սահմանված հասկացությանը (օրենքի նախագիծը ՀՀ Ազգային ժողովի կողմից 11.05.2011թ. ընդունվել է երկրորդ ընթերցմամբ):
3/ Չի ընդունվել: Նախագծի «թ» կետում «վարորդներին և հետիոտներին» բառերը «երթևեկության մասնակիցներին» բառերով փոխարինելուն, ապա նշված դեպքում դրա անհրաժեշտությունը բացակայում է, քանի որ վերը նշված օրենքի համաձայն երթևեկության մասնակից է համարվում նաև ուղևորը: Կանոնների 7-րդ կետի 1-ին ենթակետի պահանջը վերաբերում է միայն վարորդներին և հետիոտներին: Ավելին, վերը նշված ենթակետը ըստ կանոնների տարածվում է միայն վարորդների վրա, ուստի նախագծով նախատեսվում է նաև նշված պահանջը տարածել նաև ուղևորների վրա: 
4/ Ընդունվել է:
5/ Ընդունվել է:

6/ Ընդունվել է: Առաջարկության հիման վրա լրամշակվել է «կգ.» և «հե.» ենթակետերը: 

7/ Ընդունվել է:
8/ Ընդունվել է:

9/ Ընդունվել է:

10/ Չի ընդունվել: «Հավելվածի» բառը լրացնելու անհրաժեշտույթունը բացակայում է, քանի որ դրա մասին նշում կա 1-ին կետի 1-ին ենթակետի թվագրման դիմաց: Իսկ «ճթ.» ենթակետը 1-ին կետի 1-ին ենթակետի ներքո է, ուստի անհրաժեշտշ չէ ամեն անգամ հիշատակել հավելվածի մասին:

11/ Ընդունվել է մասնակի:

12/ Չի ընդունվել: N 1 և N 2 ձևերի պարբերությունների դիմաց դրված թվերը չեն կարող համարվել կետերի համարակալումներ, քանի որ «Իրավական ակտերի մասնի» ՀՀ օրենքի 41-րդ հոդվածի 4-րդ մասի համաձայն իրավական այլ ակտերում դրույթները շարադրվում են հերթական համար ունեցող կետերի տեսքով: Նշված  ձևերում պարբերությունների դիմաց դրված թվերը չեն կարող համարվել հերթական կետեր: Օրինակ`  N 1 Ձևում 1.35 թվով կա 2 պարբերություն`      37-րդը և վերջինը, բացի այդ 1.35 թվով սկսվող 37-րդ պարբերությունը հաջորդում է 1.1, 1.2 և 1.5-1.33 թվերով սկսվող պարբերությունը, որի թվերը չեն կարող համարվել 1.35-ին հաջորդող հերթական համարակալում ունեցող կետեր:
13/ Չի ընդունվել վերը նշված հիմնավորմամբ: Բացի այդ փակագծերի մեջ տրվել է պարբերության դիմաց գրված թիվը, որով այն սկսվում է` իրավական ակտին ծանոթանալու գործընթացը հեշտացնելու համար:  
14/ Ընդունվել է մասնակի: Առաջարկության հիման վրա լրամշակվել է վերջին պարբերությունը, սակայն «վերջին պարբերությունը» բառերը չեն հանվել: 

15/ Ընդունվել է մասնակի: «Պարբերություններ» բառը չի փոխարինվել «կետեր» բառով:


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
